
Ахыры 2-чи бетдеди.

Къурау комитет

Малла жайлыкълагъа 
чыкъгъандыла

Жай келгени бла кёп мюлкле мал-
ларын жайлыкълагъа чыгъаргъан-
дыла. Тергеулеге кёре, быйыл ол 
тийреледе 45,4 тууар мал, 90 минг-
ден артыкъ къой, 5,5 минг чакълы 
ат кечинеди. КъМР-ни Эл мюлк 
министерствосунда айтханларыча, 
аланы барыны да саны былтырдан 
эсе тогъуз процентге асламды. 

Малланы ары жибергинчи ре-
спубликаны Ветеринария управле-
ниясы битеу профилактика эмда 
багъыу жумушларын заманында 
тамамлагъанды, деп къошхандыла 
анда.

Жилек 
къууандырады

Бизни республикада жилек ёс-
дюрюу жаны бла эм уллу мюлкле-
ден бири Бахсан районда «Жилек 

тала» деген предприятияды. Бу 
кюнледе анда тирлик жыйыу 
къазауатда барады. Районну жер-
жерли администрациясындан 
билдиргенлерича, озгъан жыл 
бла тенглешдиргенде, шёндюге 
30 процентге аслам продукция 
жыйгъандыла. Ол а 160 тонна 
болады.

«Жилек тала» къуру бизде угъ-
ай, саулай къыралда окъуна на-
ныкъ ёсдюрюу жаны бла белгили 
агропредприятиягъа саналады. 
Жаланда аны кесинде бир-бир 

регионладан эсе кёп продукция 
ёсдюредиле. Сёз ючюн, былтыр 
минг тоннадан артыкъ жыйгъан-
дыла.

Шёндюгю ишлеге кюн сайын бир 
мингнге жууукъ адам къатышады. 
Мюлкде химикатланы орунуна 
«хайырлы» къурт-къумурсхаланы 
жаядыла, сууну да тамырына 
тамычы бла жетдирген система-
ны хайырланадыла. Продукция-
ны качествосу иги болурча кюч-
къарыуларын аямайдыла. 

УЛБАШЛАНЫ Мурат.

Анга Парламентни спикери 
Татьяна Егорова, аны орунба-
сарлары Жанатайланы Салим 
бла Мурат Карданов, комитетни 
башчысы Нина Емузова, жарыкъ-
ландырыу, илму эм жаш тёлюню 
ишлери жаны бла министр Анзор 
Езаов, профессионал  билим бер-

ген учрежденияланы келечилери 
да къатышхандыла. 

Ала автомобиль-жол, «Къуру-
лушчу» эмда гуманитар-техника 
колледжледе болгъандыла. 

Татьяна Егорова жолоучулукъну 

юсюнден былай айтханды:
- Ахыр жыллада орта професси-

онал билим бериуде уллу тюрле-
ниуле бардыла. Ол а системаны 
айнытыргъа, аны бла бирге уа 
республиканы экономикасына 
керекли кадрла хазырларгъа  онг 
бергенди.   «Билим бериу» миллет 

проектни «Жаш профессионал-
ла» федерал проектини себепли-
ги бла учрежденияланы ырысхы-
ларын айнытыргъа, инфраструк-
тураны игилендирирге къолдан 
келгенди. Аны бла бирге «Жаш 

профессионалла», «Абилимпикс» 
эришиуле да кёллендиргендиле,-
дегенди ол.

 Жетишимле бла бирге  кем-
чиликле да къалгъанларын, ала 
жыйылыуда сюзюллюклерин да 
чертгенди ол. «Жеринде къурал-
гъан жыйылыула кемчиликлени 
кеси кёзюбюз бла кёрюрге онг 
бередиле»,-деп къошханды ол.

Депутатла бла къонакъла кол-
леджлени мастерскойларыны 
болумлары бла шагъырейленн-
гендиле, студентле эм устазла бла 
ушакъла бардыргъандыла.  

Кенгеш а Къабарты-Малкъар 
гуманитар-техника колледжде 
болгъанды. Аны Мурат Карданов 
ачханды. Ол устазлагъа билим 
бериуню качествосу игиленнгени 
ючюн ыразылыгъын айтханды 
эмда тюбешиуге къатышханланы 
орта билим бериу учрежденияла-
ны бошагъанланы иш бла жал-
чытыуну, ала башха регионлагъа 
кетмезча мадарланы юслеринден 

айтыргъа тилегенди. 
Нина Емузова уа сферада кем-

чиликлеге эс бургъанды. Ол санда 
ырысхыны жангыртыуну болжал-
ларына, «WorldSkills Russia» про-
ектни чеклеринде экспертлени 
хазырлаугъа эм башхалагъа.

- Хайырлы система къуралыргъа 
керекди. Законлада тюрлениуле 
керек эселе, биз предложения-
лагъа ачыкъбыз,-дегенди ол.

 КъМР-ни Жарыкъландырыу, 
илму эм жаш тёлюню ишлери 
жаны бла министерствосуну про-
фессионал билим бериу жаны 
бла бёлюмюню таматасы Оксана 
Мякининаны  айтханына кёре, 
ведомствону жууаплылыгъында 9 
колледж барды. Алада 9 мингден 
аслам адам окъуйдула, устазланы  
бла мастерлени саны 400-ге  же-
теди. Былтыр 2172 адам бошагъ-
андыла аланы, быйыл а окъуугъа 
3256 инсан киргендиле. 

1.Къабарты-Малкъар Республикада Кор-
рупциягъа къажау ишни бирге тийишдириу 
жаны бла комиссияны Къабарты-Малкъар 
Республиканы Башчысыны   «Къабарты-
Малкъар Республикада Коррупциягъа 
къажау ишни бирге тийишдириу жаны бла 
комиссияны къауумун къабыл кёрюуню 
юсюнден»  2019 жылны 30 декабринде 
чыгъарылгъан 149-УГ номерли Указы бла 
къабыл кёрюлген къауумуна быллай тюр-
лениуле кийирирге:

а) Комиссияны къауумуна бу адамланы 
къошаргъа:

Потапов А.Е. – Россей Федерацияны 
Следствие комитетини Къабарты-Малкъар 

Республикада следствие управлениясыны 
таматасы (ыразылыгъына кёре);

Тлупов И.К. – Къабарты-Малкъар Респу-
бликаны Башчысыны Администрациясыны 
таматасыны орунбасары;

б) Ю.К.Альтудовну къуллугъун былай 
жазаргъа: «Х.М.Бербеков атлы Къабарты-
Малкъар къырал университет» бийик билим 
берген федерал къырал бюджет учрежде-
нияны ректоруну къуллугъун толтургъан» 
(ыразылыгъына кёре)»;

в)Комиссияны къауумундан Р.Х. Бекулов-
ну, С.М.Сарбашеваны кетерирге.

2.Бу Указ анга къол салыннган кюнден 
башлап кючюне киреди.

 КъМР-ни Башчысы Казбек Коков 
Къабарты-Малкъар Республика 
къуралгъанлы 100-жыллыгъын 
белгилерге хазырланыу жаны бла 
къурау комитетни жыйылыуун бар-
дыргъанды. Анда ол энди боллукъ 
байрам бла байламлы ишлени пла-
ныны юсюнден оюмун айтханды, 
эсгертиуле да этгенди. «Быйыл 1 
сентябрьден башлап окъуна  битеу 
баш магъаналы ишле Къабар-
ты-Малкъарны 100-жыллыгъыны 
белгиси бла ётерге керекдиле»,- 
дегенди.

Регионну оноучусу жууаплы къул-
лукъчулагъа бир ыйыкъны ичинде 
жарашдырылып тургъан планнга 
къошакъгъа шарт мадарла хазыр-
ларгъа эмда ишчи къауумланы 
тириликлерин кючлендирирге бу-

юргъанды. Келир заманда белги-
лениллик къууанчлагъа комплекс 
халда хазырланыргъа кереклисин 
айырып айтханды.

-Тапландырыуну жангы дара-
жагъа кётюрюу, социал магъаналы 
объектле ишлеу,  бизни кёп мил-
летли маданият байлыгъыбызны 
эсге алыу бла тынгылы программа 
жарашдырыу, хар адамыбыз жюре-
ги бла сезерик белги къурау эмда 
къонакъбайлыкъ – ма ала бизни 
республиканы ёмюрлюк юбилейине 
жораланнган байрамны мурдорун 
тутаргъа керекдиле,-деп чертгенди 
Казбек Коков.

КъМР-ни Башчысыны бла 
Правительствосуну 

пресс-службасы.

Казбек КОКОВ: Биринчи сентябрьден битеу баш магъаналы жумушла 
Къабарты-Малкъарны 100-жыллыгъыны белгиси бла ётерге керекдиле

Къабарты-Малкъар Республикада Коррупциягъа къажау ишни 
бирге тийишдириу жаны бла комиссияны Къабарты-Малкъар 

Республиканы Башчысыны 2019 жылны 30 декабринде чыгъарыл-
гъан 149-УГ номерли Указы бла къабыл кёрюлген къауумуна тюр-

лениуле кийириуню юсюнден
Къабарты-Малкъар Республиканы Башчысыны

У К А З Ы

Къабарты-Малкъар Республиканы Башчысы                                                 К.КОКОВ

Нальчик шахар, 2021 жылны 21 июну, №71-УГ 

ПАРЛАМЕНТ

«Орта профессионал билим бериуде тюрлениуле республиканы 
экономикасына керекли кадрла хазырларгъа онг бергендиле»

КъМР-ни Парламентини Билим бериу, илму эм жаш тё-
люню ишлери жаны бла комитетини башламчылыгъы бла 
депутатла республиканы колледжлеринде болгъандыла. 
Жеринде бардырылгъан тюбешиуде «Билим бериу» мил-
лет проектни «Жаш профессионалла» федерал проектини 
чеклеринде орталыкъ профессионал билим бериу систе-
маны айнытыуну амаллары сюзюлгендиле. 

Жазылыу - 2021

Багъалы окъуучуларыбыз!
«ЗАМАН» сизни газетигизди.
Жазылыгъыз, алыгъыз, окъугъуз!

Эки-юч кюн къалгъанды

Бизни индексибиз – П 5893

1.Къабарты-Малкъар Республиканы 
Башчысында Тарых ишлени бла уллу жети-
шимлери бла айтылгъан инсанланы эмда 
Къабарты-Малкъар Республиканы аллында 
энчи къыйынлары болгъан адамланы эсде 
тутуу жаны бла комиссияны Къабарты-Мал-
къар Республиканы Башчысыны «Къабар-
ты-Малкъар Республиканы Башчысында 
Тарых ишлени бла уллу жетишимлери бла 
айтылгъан инсанланы эмда Къабарты-
Малкъар Республиканы аллында энчи 
къыйынлары болгъан адамланы эсде тутуу 
жаны бла комиссияны къауумун къабыл 
кёрюуню юсюнден» 2016 жылны 2 февра-
лында чыгъарылгъан 12-УГ номерли Указы 
бла къабыл кёрюлген къауумуна быллай 
тюрлениуле кийирирге:

а)Комиссияны къауумуна бу адамланы 
къошаргъа:

Хубиев М.Б. – Къабарты-Малкъар Респу-

бликаны Правительствосуну Председатели-
ни орунбасары (Комиссияны таматасыны 
орунбасары);

Кумалов З.М. – Къабарты-Малкъар 
Республиканы Парламентини Культура, 
граждан обществону айнытыу эмда инфор-
мациялы политика жаны бла комитетини 
таматасы  (ыразылыгъына кёре);

Сотталаны К.С. – Элбрус муниципал 
районну жер-жерли администрациясыны 
башчысыны къуллугъун толтургъан (ыра-
зылыгъына кёре);

б) Е.А.Лисунну къуллугъун былай жазар-
гъа: «Къабарты-Малкъар Республиканы 
финансла министри»;

в) Комиссияны къауумундан К.Х-О. 
За лийхан улуну,  М.Н.Кардановну, 
Б.С.Паштовну кетерирге.

2.Бу Указ анга къол салыннган кюнден 
башлап кючюне киреди.

   Къабарты-Малкъар Республиканы Башчысында Тарых ишлени 
бла уллу жетишимлери бла айтылгъан инсанланы эмда Къабарты-
Малкъар Республиканы аллында энчи къыйынлары болгъан адам-
ланы эсде тутуу жаны бла комиссияны Къабарты-Малкъар Респу-
бликаны Башчысыны 2016 жылны 2 февралында чыгъарылгъан 

12-УГ номерли Указы бла къабыл кёрюлген къауумуна тюрлениуле 
кийириуню юсюнден

Къабарты-Малкъар Республиканы Башчысыны
У К А З ЫРеспубликаны эллерин суу бла 

жалчытыу эм уллу жумушладан би-
риди. Аны КъМР-ни Башчысы Каз-
бек Коков бу кюнледе журналистле 
бла тюбешиуде энчи чертген эди. 
Аны акъылына кёре, бу кемчиликни 
тамамлар ючюн жеринде чыгъа 
келген жарсыуланы кетериу азды, 
сау система керекди. 

 - «Таза суу» федерал проектни 
чеклеринде бир-бир жерледе суу 
ызла алышыннгандыла, башхалада 
жангы скважинала къазылгъан-
дыла. Парламентге Посланияда 
да айтхан эдим, бу кемчиликлени 
аз-аздан кетериу тюз тюйюлдю. 

Кючлю водовод ишлетирге керек-
ди. Анга къаллай бир ахча керек 
болгъаны саналгъанды,-дегенди 
Казбек Коков.

Аны айтханына кёре, скважинала 
халны тюзеталлыкъ тюйюлдюле.  
Зольскийден  башлап, Залукоко-
ажеге, Бахсандан Баксанёнокга 
дери водозаборну узунлугъу 24 
километрге жетерикди. «Кеси да 
самотечный амал бла къураргъа 
тийишлиди. Бизни башха жолубуз 
жокъду. Жерни тюбюнден суу 
чыгъарыугъа къоранчла уллудула. 
Тёлеуле адамларыбызгъа къыйын 
боллукъдула. Самотечный   водовод 

-  аяулуду»,-дегенди республика-
ны оноучусу эмда эллени суу бла 
жалчытыу система 2024 жылгъа 
дери  къураллыгъын билдиргенди. 
«Биз салгъан муратла толсала, 
инсанларыбыз чырмаусуз суу бла 
жалчытылынырыкъдыла»,-деп 
къошханды ол.

Сёз тазалаучу системаланы жан-
гыртыуну юсюнден да баргъанды. 
Казбек Коковну айтханына кёре, 
Нальчикде жууукъ кезиуде аланы 
жангыртыу жаны бла проект тамам-
ланып башларыкъды.  Ол санда 
келир жыл Хасанияда коллектор 
салынырыкъды. Быллай проектле 

башха жерледе да бардыла. 
- Пятигорскда правительстволу 

комиссияны жыйылыуунда бу жаны 
бла программа сюзюлгенди. Биз да 
анга къошулургъа хазырбыз. Анда 
сёз Шимал Кавказны республика-
ларында инфраструктураны жан-
гыртыуну юсюнден  баргъан эди. 
Энчи суу бла жалчытыу, сууну та-
залау соруулагъа да къаралгъанды. 
Власть органланы бу кемчиликлени 
кетерирге битеу онглары бардыла,-
дегенди Казбек Коков тюбешиуде 
журналистлени сорууларына жуу-
апла бере.

ТИКАЛАНЫ Фатима. 

Къабарты-Малкъар Республиканы Башчысы                                                 К.КОКОВ

Нальчик шахар, 2021 жылны 17 июну, №68-УГ 

ПРОЕКТ

Салыннган борчла  толсала, инсанларыбыз 
суу бла чырмаусуз жалчытыллыкъдыла

Эл мюлк

КъМР-де  июньну ал кюн-
леринде   коронавирус жукъ-
гъанланы саны бир кюннге 
13-14 инсандан кёп болмагъ-
ан эсе, 17 июньдан тарих-
ле ёсюп башлагъандыла. 
Жарсыугъа, орта эсеп бла 
хар кюнден да саусузлагъа 
20-23 адам къошулады. 23 
июньда уа вирус 27 адамгъа 
жукъгъанды.

Коронавирусну  профи-
лактикасы эм аны жайылыу-
уна къажау регион оператив 
штабдан белгили этгенлери-
ча, пандемияны аллындан 
бери   республикада вирус-
дан 24 616  адам ауругъан-
дыла. Тийишли багъыудан 
сора  23,8  мингден аслам  
адам сау болгъандыла (ол 
санда тюнене – 13 пациент).  
Бюгюнлюкде медицина 
болушлукъ  берилгенлени 
саны 329 адамгъа жетген-
ди.  Жарсыугъа, бу къыйын 
аурууну кётюралмай аууш-
ханланы саны ёсюп барады 
– 490 инсан. Тюнене вирус-
дан эки пациент  ёлгенди. 

Коронавирус КъМР-де 
жайылып башлагъандан  
бери 571,3 мингден аслам  
тест бардырылгъанды (бир 
кюннге  - 1842 тинтиу).  Го-
спитальлада 283 пациентге 
бериледи тийишли болуш-

лукъ, аланы арасында коро-
навирус ауруу жукъгъанын  
ачыкъламагъанла да. Реа-
нимация бёлюмде 42 саусуз 
турадыла. 

Оператив штабдан бел-
гили этгенлерича,  бюгюн-
люкден республикада эки 
госпиталь ишлейди, алада 
374 жер барды. Аурууну хор-
лауну жаланда бир амалы 
болгъанын да белгилеген-
диле штабдан – иммуни-
зация. 

Республикада коронави-
русха къажау вакцинаны 
51  арада салдырыргъа 
онг барды. Ала Нальчикде 
эмда битеу районлада да 
къуралгъандыла. Алада 
Спутник-V, ЭпиВакКорона 
эмда КовиВак  дарманла 
хайырланыладыла. Уколну 
салдырыргъа «Госуслуги» 
порталда жазылыргъа онг 
барды, поликлиниканы ре-
гистратурасына сёлеширге 
да боллукъду. 

Саулукъ сакълау мини-
стерстводан белгили эт-
генлерича, бюгюнлюкде 
республикада бу жукъгъан 
ауруугъа къажау дарманны 
51,4 мингден аслам инсан 
салдыргъандыла. Аладан 
35,9 мингнге жууугъу аны эки 
бёлюмюн да этдиргендиле.  

 Жукъгъанланы саны ёсюп 
башлагъаны бла байлам-
лы, КъМР-ни Башчысыны 
Указына тийишлиликде, 19 
июньдан республикада уллу 
жыйылыула бардырыргъа 
эркин этилмейди – 50 адам-
дан кёп. 65 жылдан тама-
тала, ауруулары болгъанла 
юйден ишлерикдиле,   пред-
приятиялагъа ишчилерини 
30 процентин дистанциялы 
халгъа кёчюрюрге керекли-
си да белгиленнгенди.  

Россейде да бир кюннге 
COVID-19 вирус  жукъгъан-
ланы саны 17,5 мингден 
асламды. Пандемияны ал-
лындан бери къыралда 5,36 
миллион адам ауругъанды-
ла. Бюгюнлюкде андан 4,9 
миллион адам сау болгъан-
дыла.  Аурууну кётюралмай, 
130,8 минг адам ауушханды, 
ол санда тюнене -   548 
саусуз. 

 Джонс Хопкинс атлы 
университет белгили этген 
тарихлеге кёре уа, битеу 
дунияда  бу ауруу  178,7  мил-
лион адамгъа жукъгъанды.  
COVID-19-дан ёлгенлени 
саны 4 миллионнга жууукъ-
лаша келеди  - 3,87  миллион 
адам.   

ТИКАЛАНЫ Фатима 
хазырлагъанды. 

Оператив штаб

Жукъгъанланы санына 
энтта да къошулгъанды

Ахыры.  
Аллы 1-чи бетдеди.

Россельхозбанкны Къа-
барты-Малкъарда бёлюмю 
бу кюнледе 20-жыллыгъын 
белгилейди. Аны башчысы 
Алим Сокуров банк регионну 
экономикасын айнытыугъа, 
аграрийлеге себеплик этиу-
де, цифралы экосистеманы 
къурауда неллай бир къыйын 
салгъаныны эмда аны ке-
лир кезиулеге умутларыны 
юсюнден хапарлагъанды.

Ол айтханыча, учрежде-
нияны ишинде баш магъана 
эл мюлк товарла чыгъары-
учулагъа билеклик этиуге 
бериледи. Аланы кезиулю 
сабан ишлени бардырыргъа 
онглары, керек жумушла-
рына ахчалары болурча. 
Аны уа банк кёбюсюнде 
учуз багъасы бла береди; 
кредитлени ставкасы беш 
процентден озмайды. Алай 
бла, саулай айтханда, озгъан 
жыйырма жылны ичинде 
республиканы экономика-
сына 51 миллиард сом жи-
берилгенди. «Бёлюм элчи 
мюлклени онгдурады, Эл 
мюлк эмда Экономиканы 
айнытыу министерстволаны, 
элчи-фермер мюлклени 
Ассоциациясыны (АККОР) 
кенгешлерине къатышады. 
Алада бизнесге билеклик 
этиу, аграрийлени финансла 
жаны бла окъуулулукъларын 
кючлендириу темала да 
кётюрюледиле», - дегенди 
Сокуров.

Былтыр банк талай инве-
стициялы проектни тамам-
лагъанды. Аланы асламысы 
терек бахчачылыкъ эмда 
битимчилик бла байламлы-

дыла. Ол кезиуде алагъа 37 
миллион сом жиберилгенди.

Буруннгу жылны ахырын-
дан бери бардырылады 
123 гектарда терк айныгъ-
ан терек бахчаны къурау 
проект. Аны багъасы 492 
миллион сомду, ол санда 
386,5 миллион - банк берген 
кредитди. Бахча хайырланы-
лып башланса, бир жылгъа 
(тергеулеге кёре) жети минг 
тонна алма берликди. Ол а 
республиканы битеулю ре-
гион продуктуна (ВРП) бек 
иги къошумчулукъ этерикди.

Алим Сокуров айтханыча, 
Россельхозбанк «Своё фер-
мерство» деген цифралы 
тюкен ачханды. Агропро-
мышленность предприяти-
яла анда кеслерини продук-
цияларын сатарча. Аланы 
саны уа мингле бла терге-
леди, тюрлюлери да кёпдю: 
урлукъла, семиртгичле, эл 
мюлк техника эмда обору-
дование, агрохимия, адам 
эмда мал ашла, отлукъ…

Ахырында Алим Сокуров: 
«Былтыр банк 2025 жылгъа 
дери айнытыу стратегиясын 
белгилегенди. Анда АПК-ны 
финансла бла жалчытыугъа, 
эл тийрелени эмда цифралы 
сервислени айнытыугъа, 
алада ишлеген предпри-
ятияланы эмда элчилени 
финанс жумушларын та-
мамлаугъа уллу магъана 
бериледи. Ол бары да биз 
умут этгенибизча болса, 
регионну аграрийлери конку-
ренция жаны бла иги къарыу 
аллыкъдыла», - деп белги-
легенди.

Къабарты-Малкъарны 
Жамауат палатасыны агро-
промышленный комплексни 
(АПК) эм эллени айнытыу 
жаны бла комиссиясыны 
жыйылыуунда сёз жерлени  
сугъарыугъа субсидияла бе-
риуню юсюнден баргъанды. 

Комиссияны келечиси 
Юрий Колесников черт-
генича, тирликни кёбей-
тиуде, АПК-ны айнытыуда 
мелиорацияны магъанасы 
бек уллуду. Республиканы 
Правительствосуну «Къа-
барты-Малкъарда эл мюлк 
товарланы чыгъаргъан-
лагъа жерлени сугъарыугъа  
субсидияла бериуню жо-
рукъларын тохташдырыуну 
юсюнден» 202-чи номерли 
бегимине кёре, алагъа или-
пинле тартыугъа, жангыр-
тыугъа къоранчларыны 70 
процентин къайтарыргъа 
тийишлиди. Дагъыда суу 
къуйгъан аппаратланы, на-
сос станцияланы, маши-
нала  алыугъа жойгъан 

ахчаларыны да жартысы  
къайтарылады.

Бу жаны бла регионда 
къаллай иш тамамланнга-
ныны юсюнден билдириу 
бла  эл мюлк министрни 
орунбасары Мачраил Ше-

тов сёлешгенди. Ол айтха-
ныча, бюгюнлюкде КъМР-
де мелиорацияны 130 минг 
гектарда бардырыргъа бол-
лукъду, ол а сабанланы 46 
процентиди. Сугъарыу ишле 
бусагъатда жангыз да  56 

минг гектарда тамамлана-
дыла. 2021 жылны аллында 
174 жауун машина бар эди, 
аланы себепликлери бла 
17 минг гектар жер  суу бла 
къандырылгъанды. Тамычы 
амал бла  сугъарыу да 17 

минг гектарда этиледи. Рос-
сейни Эл мюлк министер-
ствосу бла республиканы 
Правительствосу тауусхан 
келишимге кёре, быйыл ал-
лай жерлени санына дагъ-
ыда 8,5 минг гектарны къо-
шаргъа белгиленеди. 

2021 жылда мелиораци-
ягъа  615,045 миллион сом 
бёлюннгенди, андан 593,347 
миллиону - федерал, 21,7 
миллиону да республикалы 
бюджетледенди. «Россейни 
мелиоратив комплексин 
айнытыу» ведомстволу про-
граммагъа тийишлиликде 
259,122 миллион сом берил-
генди, «АПК-ны продукция-
сын сатыу» регион проектге 
кёре да - 355,923 миллион. 

 Быйылны июнунда «АПК-
ны продукциясын сатыу» 
проектни чегинде мелио-
ратив системаларын орна-
тыуну бошай тургъанладан  
документле  алыуну бол-
жалын созууну юсюнден да 
билдирилликди. Муратлары-

быз асламдыла, жыл сайын 
сугъарылгъан жерлеге бек 
азындан 10 минг гектар 
къошар умутлубуз, дегенди 
Мачраил Шетов. 

Ахырында Россейни Жа-
мауат палатасыны келечиси 
Заурби Нахушев коронави-
рус ючюн  салыннган чекле-
ге къарамай, республиканы 
аграрчылары импортдан 
келген продукцияны кеси-
бизде чыгъарылгъан бла 
толусунлай алышындырал-
лыкъларын белгилеген-
ди. Ол Эл мюлк министер-
ствогъа аграрчыла субси-
дияланы чурумсуз алырча 
мадарла этерге кереклисин 
да айтханды. 

Жыйылыуну эсеплерине 
кёре, битеу сейирлери бол-
гъан органлагъа эсгертиуле 
этилгендиле, деп билдире-
диле Жамауат палатаны 
пресс-службасындан. 

КУЛЬЧАЛАНЫ Зульфия.

Россейни Банкы былтыр 
къыралны къыбыла эмда 
шимал регионларында 
эркинликсиз ишлеген  112 
финанс организацияны 
ачыкълагъанды. Аланы толу 
тизмеси Банкны сайтында 
басмаланады. Бу шартла-
ны юсюнден эки федерал  
округну регионларыны ас-
ламлы информация орган-
ларына деп бардырылгъан  
пресс-конференцияда уч-
режденияны келечилери 
айтхандыла.

- Сагъынылгъан сайтда 
финансла рынокда эр-
кинликсиз ишлегенлени 
тизмесин басмалап къой-
май, аллай компанияла-

ны шартларын да белгили 
этедиле. Аны хайыры бла 
инсанла финанс жумушла-
рын къайда жалчытыргъа 
боллукъларын излегенде, 
ол неда бу компанияны 
юсюнден хар нени да би-
лирге эмда оюмлу сайлау 
этерге боллукъдула. Аллай 
организацияланы тизме-
син басмалау бла финанс 
болушлукъ алыргъа умут 
этген хайырланыучуланы эр-
кинликлери къорууланады, 
бу рынокда тап конкуренция 
къуралады, - деп билдирген-
ди Россейни Банкыны бизни 
республикада бёлюмюню 
башчысыны орунбасары 
Балаланы Расул.

Эсге сала айтсакъ, бю-
гюнлюкде финансла ры-
нокда эркинликсиз ишлеген 
компанияланы саны 1,8 
мингнге жетеди. Россейни 
Банкы, тинтиулеге таянып, 
адамланы бла организа-
цияланы айтыулары бла, 
ол санда Интернетде бас-
маланнганны да сюзюп, 
аллай компанияланы эмда 
тапсыз къуралгъан про-
ектлени ачыкълайды. Ай-
тылгъаныча, аны юсюнден 
бирдириуле Банкны энчи 
сайтында басмаланадыла.

УЛБАШЛАНЫ Мурат 
хазырлагъанды.

Ведомстволаны арала-
рында хайырлы байлам-
лыкъла къурар мурат бла 
республиканы промыш-
ленностун (экономикасын) 
ка дрла бла  жа лчытыу 
жаны бла Регион низамны  
планы хазырланнганды. 
Аны бла бирге «Жылны 
устасы» битеуроссей кон-
курсну регион бёлюмюн 
бардырыуну жорукълары 
да къабыл кёрюлгендиле. 

Профессионал билим 
бериуде иги жанына тюр-
лениуле болгъанларына 
ишчи усталыкъла жаны 
бла эришиулени эсепле-
ри шагъатлыкъ этедиле. 
Хар жыл да республикада 
«Жаш профессионалла»   

(«WorldSkills Russia») эм 
«Абилимпикс» эришиуле 
бардырыладыла.

Оксана Мякинина про-
фессионал билим берген 
ведомстволу организаци-
яланы ишлерини юсюн-
ден да билдиргенди. Аны 
айтханына кёре, алада 
саулукъларына кёре че-
кленнген онглары болгъан 
жюзден аслам адам окъуй-
дула. Ала он усталыкъгъа 
кёре аладыла билим.   Кол-
леджледе саулукъларына 
кёре чекленнген онглары 
болгъан жашла бла къыз-
ла тенглери бла дерслеге 
жюрюрча, ала бла бирге 
окъурча мадарла къура-
ладыла. 

 Профессионал уста-
л ы к ъ н ы   « W o r l d S k i l l s 

Russia» эм «Абилимпикс» 
чемпионатларыны регион 
бёлюмлерин къурагъанда 
экспертлеге иш бериучюле 
сайланадыла. Анга къа-
тышханлагъа уа Урунуу эм 
социал къоруулау мини-
стерство ишге тохташыр-
гъа сертификатла береди.

   2019 жылда автомобиль-
жол, «Къурулушчу» эмда 
гуманитар-техника кол-
леджледе грантла алгъан-
дыла – битеу да бирге 68 
миллион сом. Ахчаны бо-
лушлугъу бла къуралгъан 
мастерскойла   «Машинист 
дорожных и строительных 
машин» эм «Мастер по 
ремонту и обслуживанию 
автомобилей» усталыкъ-
лагъа кёре юйретирге онг 
берликдиле.

Къабарты-Малкъар гума-
нитар-техника колледжде 
былтыр декабрьде «Соци-
ал сфера» жаны бла тёрт 
мастерской ачылгъанды. 
Быйыл а энтта сегизисин 
къураргъа мурат барды. 

– Пандемия ишибизни 
тюрлендирмей къоймагъ-
анды.  Болса да шёндю 
хал игиди, кемчиликле 
кетериледиле,-дегенди до-
кладчы. 

 Жыйылыуда г умани-
тар-техника колледжни 
башчысы   Барасби Аба-
зов, «Жаш профессионал-
ла» къымылдауну регион 
бёлюмюню таматасыны 
орунбасары   Мурат Ко-
ков, «WorldSkills Russia» 
проектни «Кичи класслада 
билим бериу» бёлюмюню 

эксперти,   Къабарты-Мал-
къар къырал университет-
ни усталыкъла жаны бла 
арасыны башчысы Люд-
мила Кузьменко, КъМР-ни 
Сатыу-алыу-промышлен-
ный палатасыны башчысы 
Хасан Гукетлов,   Эльбрус-
да регион колледжни баш-
чысы Отарланы Мухтар да 
сёлешгендиле.

Ахырында Нина Емузова 
жыйылыугъа къатышхан-
лагъа ачыкъ, професси-
онал ушакъ ючюн ыспас 
этгенди эмда системада 
болгъан кемчиликлени 
тамамлар ючюн комплекс 
мадарла керек болгъанла-
рын чертгенди. 

КъМР-ни Парламентини 
пресс-службасы. 

«Орта профессионал билим бериуде тюрлениуле республиканы 
экономикасына керекли кадрла хазырларгъа онг бергендиле»

Быйыл окъуу жылны кё-
бюсюн окъуучула дистанция  
халда оздургъандыла. Устаз 
классда дерсле бергени бла 
компьютер  бла хайырла-
нып окъуу тенг болмагъаны 
кимге да баямды. Аны хата-
сындан кёпле экзаменлени 
бералмай къалырла  деген 
къоркъуу бар эди. Алай 
КъМР-ни билим бериу ми-
нистрини орунбасары Екате-
рина Мисостова айтханнга 
кёре, быйыл сынаула тап оза 
барадыла. Алыкъа  эсепле  
толусунлай белгили тюйюл-
дюле, резерв  эм къошакъ 
кюнледе да экзаменле бар-
дырыллыкъдыла, алагъа 
сылтаулары болгъанла эм 
справкаларын кёргюзтгенле 
къатышырыкъдыла.

 Битеу да болум  августда 
белгили боллукъду. Болсада 
шёндю окъуна бир талай 
тарих  белгилиди. Сёз ючюн, 
орус тилден сынауда отуз 
тёрт выпускник жюз бал 
алгъандыла. Былтыр а ала 
жаланда онеки эдиле. Битеу 
жюз балл салыннган иш-
лени Москвада жангыдан 
тинтирикдиле. 

Орус литературадан экза-
менни  бир жюз бла сексен 
алты сабий бергендиле, 
аладан онсегиз проценти 
бийик белгиле  алгъанды-
ла. Географиядан элли эки  
окъуучуну билимлери сы-
налгъанды, ала  да барысы  

иги белгиле алгъандыла. 
Жарсыугъа, химиядан бо-
лум артыкъ бек къууан-
дырмагъанды. Битеу да  
бу предметден иги балла 
аллыкъларына ышанып 
келген жюз бла къыркъ эки 
сабийден къыркъ жетиси 
сынаудан ёталмагъандыла. 
Химиядан билим битеу ме-
дицина бла байламлы уста-
лыкълагъа, дагъыда химик, 
биолог, эколог болургъа 
сюйгенлеге керекди. Алай  
быйыл устазланы, сабий-
лени да химиядан эсепле  
къууандырмагъандыла. 

Екатерина Мисостова бил-
диргеннге кёре, 2021 жылда  
хар выпускникни беш окъуу 
юйге, он усталыкъгъа къагъ-
ытларын берирге эркинлиги 
барды. «Алгъын, биз окъугъ-
ан заманда, жаланда бир 
окъуу юйге, бир усталыкъны 
сайлап бара эдик. Шёндю 

уа бирине киралмасала, 
башхасына барадыла, аны 
къой да, къайсы шахарда  
билим алыргъа сюйселе да, 
сайларгъа онглары барды», 
- дегенди. Министрни орун-
басарыны оюмуна кёре, 
битеу школлада сабийлени, 
ата-аналаны сынаулагъа 
психологла, устазла бек 
тынгылы хазырлагъандыла. 
Болсада  Чегем районда  эк-
заменден сора бир  къызны 
эси аугъанды, анга мычы-
май медицина болушлукъ 
этилгенди. 

Битеу да алып къарагъ-
анда, орус тилден  эм ли-
тературадан, химиядан, 
географиядан экзаменле 
тап озгъандыла, бизни ре-
спубликада тарихле Рос-
сейде орталыкъ эсеплеге 
келишедиле.

БАЙСЫЛАНЫ Марзият.

Сынаула тап халда озгъандыла

Росреестрни башламчы-
лыгъы бла 2020 жылда 22 
декабрьде жарашдырыл-
гъан 445-чи номерли фе-
дерал закон быйыл март 
айда кюч алгъанды. Анда 
айтылгъаннга кёре, адам-
лагъа эмда организаци-
ялагъа комплекс халда 
бардырыллыкъ кадастр 
ишлени заказчиги болургъа 
эркинлик бериледи энди. 
Аны хайырындан инсанла 
алгъын жиберилген жан-
гылычланы кетерирге, жер 
участкаларыны чеклерин 
тынгылы тохташдырыргъа, 
къоншула бла арада даула-
дан къутулургъа боллукъду-
ла, дегендиле КъМР-ни Жер 
эмда ырысхы бла байламлы 

халла министерствосунда.
Кадастр ишлени комплекс 

халда бардырыргъа кере-
клисин бизни адамлары-
быз иги ангылайдыла. Ол 
кёп тюрлю кемчиликледен, 
къаугъалы затладан къу-
тулургъа онг береди. Алай 
этилсе, жаланда участка-
ланы чеклери угъай, анда 
орналгъан мекямла эмда 
объектле къалайда  са-
лыннганлары жик жиги бла 
тохташдырылады. Быллай 
халда этилген иш адам-
лагъа учузуракъ келеди. 
Аны ахырында битеу тийре-
ни карта-планы жарашды-
рылады.

«Гражданлагъа аллай онг 
берилгени къырал реес-

трни тюз информация бла 
толтурургъа болушурукъ-
ду. Алгъын кезиуледе аны 
къыралны субъектлери та-
мамлаучу эдиле. Кеси да 
къыралны эмда регионну 
бюджетлеринден ахча бе-
рилсе алай. Ол болмаса уа, 
власть органла аны эталмай 
къалгъандыла. Дагъыда ал-
гъын жаланда кварталлада 
бардырылыучу эди бу иш, 
энди уа не гитче объектни 
да планын жарашдырыр-
гъа боллукъду», - дегенди 
КъМР-де Кадастр палатаны 
алчы юрисконсульту Ирина 
Карданова.

ОМАРЛАНЫ Мурат 
хазырлагъанды.

Бабугентни генерал Деп-
пуланы Х.С. атын жюрютген 
кадет школунда бу кюнледе 
алтынчы классланы окъ-
уучуларыны араларында 
экзаменле бардырыла тура-
дыла. Ала ачыкъ ётерлери-
не, эсеплери тюз чыгъарыр-
ларына уа учрежденияны 
директору Эристауланы Аб-
дурахманны  башчылыгъ-
ында комиссия къарайды, 
бу жол аны санына ата-ана 
комитетни келечилери Ху-
болланы О. бла М. Тутова 
да киргендиле.

Нальчикде Къабарты-
Малкъар гуманитар-техни-
ка колледж  профессионал 
билим бериу эмда къошакъ  
усталыкъ алырча этиу жаны 
бла  программаны регион 
операторуду. Ол «Иш бла 
жалчытыу», «Демография»   
федерал эмда миллет  про-
ектлеге тийишлиликде иш-
лейди.  

Программаны магъанасы 
- инсанлагъа жангы уста-
лыкъ алыргъа,   андан  сора 
уа  ишге тохтаргъа болушу-
уду неда алгъан билимине, 
усталыгъына кёре налог 
органлада регистарциядан 
ётерге эмда кесини ишин 
ачаргъа себеплик этиудю.

Программаны иш бла 
жалчытыучу службалада 
эсепде болгъанла, ол сан-
да ишсизле, 50 жылла-

ры толгъанла эмда андан 
абаданла, пенсиягъа энди  
чыгъарыкъла, сабийлерине 
юч жыл жетгинчи  къарап, 
юйде тургъанла, бир жер-
де да ишлемеген эмда  
школгъа дери жыл санда 
сабийлери болгъан  тиши-
рыула да  хайырланыргъа 
боллукъдула.

Профессиона л  уста -
лыкъны айнытыу жаны бла 
коммерциялы болмагъан    
агентство (Ворлдскиллс 
Россия) бла этилген ке-
лишимге тийишлиликде,  
колледжде билим бериу, 
усталыкъ алыу  да  хакъсыз-
ды. Анда медицина эмда 
социал себеплик этиуге; 
сетевой эмда системалы 
администрированиеге, «1С: 
Предприятие 8» бизнес 
платформагъа,  темирни 

жалгъау технологиялагъа,  
модалы  амаллагъа (кийим 
тигиуге), чач къыркъыугъа, 
аш этиуге,  къурулуш ишле-
ге, женгил автомобильлеге 
ремонт этиуге юйренирге 
боллукъду.  

Былайда чертирге тийиш-
лиди, модалы технологи-
ялагъа (кийим тигиучюге) 
юйреннгенле андан сора 
бир тюрлю чырмаусуз иш 
бла жалчытылынадыла.

Квотала кёп тюйюлдюле.      
Бу ишни юсюнден толу 
хапар билирге  сюйгенле 
Калмыков атлы орамда 246-
чы номерли юйге барыргъа  
эмда 8-928-718-27-17 номер-
ли телефон бла сёлеширге 
керекдиле.

Люба  АДИЛОВА.

Арменияны правитель-
ствосу Европалы союз 
бла этген келишиулюкге 
тийишлиликде бу къы-
рал «коньяк» деген сёзню 
хайырланыуну къойса, 
анга юч миллион евро 
берилликди (Коньяк деген 
аты бла Францияда ша-
хар барды). Арменияны 
экономиканы министри 
Ваан Керобян айтханнга 
кёре, къырал аны орунуна 
башха ат къурарыкъды.

Эсге сала айтсакъ, кели-
шиулюкде «шампанский» 
деген сёзню юсюнден да 
сагъынадыла. – Бизни 
къатыбызда къыраллада 
Молдавияда да иш алай 
болуп башлагъанды: анда 

«коньяк», «портвейн», 
«шампанский» деген сёз-
ле кетип тебирегендиле.

Талай жылдан Украи-
нада да иш алай болуп 
башларыкъды, - дейди 
регионлада эмда саулай 
къыралда чагъыр рыно-
кланы тинтиу жаны бла 
Араны башчысы Вадим 
Дробиз. – Алай Гюржю-
ге уа ЕС тиймейди. Аны 
къой, ала этген коньякны 
сатаргъа окъуна болуша-
ды. Бу ичгилени атларын 
тюрлендириу хапарлагъа 
Россей да къошулады, 
алай аланы къояр умут-
лу уа  тюйюлдю. Биз нек 
этерге къалгъанбыз аны?

Федерал Налог службаны 
Къабарты-Малкъарда Управ-
лениясында ведомствону 
быйыл ал беш айны ичинде 
ишлерини эсеплерин чыгъ-
аргъандыла. Алай бла бу 
кезиуде къыралны бюджет 
системасына налогла бла 
кёп къалмай 7,3 миллиард 
сом жыйылгъанды. Аны бла 
ёсюм а 15,8 процентге жет-
генди, деп билдиргендиле 
Управлениядан.

Жыйылгъан ахчадан 1,67 
миллиарды къырал бюджет-
ге жиберилгенди. Аны бла 
бу борч жик жиги бла тол-
турулгъанды. Республиканы 
бирикген бюджетине уа 5,026 
миллиард сом бёлюннгенди. 
Ол а пландан 23,2 процентге 
артыкъ болады. Экинчи кё-
рюмдюню юсюнден айтхан-
да, ведомствода аны акциз-
лени санамай тергегенлерин 

белгилегендиле. Бу ахчадан 
Къабарты-Малкъарны бюд-
жетине – 3,75 миллиард сом 
(+ 27,61%), жер-жерли бюд-
жетлеге уа 1,27 миллиард 
сом (+ 13,9%) берилгенди.

Дагъыда страховой тёлеу-
леден бюджетледен тышын-
да тюрлю-тюрлю фондлагъа 
4,072 миллиард сом (+ 7,6%) 
жыйылгъанды. Андан Рос-
сей Федерацияны Пенсия 
фондуна 2,99 миллиард сом 
(+ 7,3%) бёлюннгенди. Ана-
лыкъ бла байламлы эмда 
болжаллы халда ишсиз тур-
гъанлагъа деп социал стра-
хованиягъа 356,7 миллион 
сом (+ 4,3%) жыйылгъанды. 
Ишлеген адамланы борчлу 
халда медицина страхование 
этиу федерал фондха да 
722,5 миллион сом жиберил-
генди. Мында да иги ёсюм 
эсленеди – 10,7 процент

Жангычылыкъ

Кадастр планланы жарашдырыу жорукъла

ПРОГРАММА

Алгъан усталыкъларына кёре 
ишни женгил табарыкъдыла

Кадетле

Саулукъларына, 
окъууларына да эс бура 21 июньда сабийле орус 

тилден диктант жазгъан-
дыла эм математикадан 
тестлени толтургъандыла. 
Мында кадетлени окъутхан-
лары, ала кюч, чыныгъыу-
лукъ излеген борчланы тол-
турлукълары себепли аслам 
эс окъуучуланы физкультура 
жаны бла халларына бёлю-
неди. Аны ючюн 22 июньда 
сабийле физкультурадан  
нормативлени бергендиле. 
Аланы хазырлылыкъларына  
физкультурадан устаз Нё-
герланы А.М. багъа бичген-
ди. Психологиядан тестни уа 
педагог-психолог Мамукола-
ны Л.А. ётдюргенди. Быллай 
жууаплы кезиуде окъуучула-
ны саулукъларына да дайым 
къаралады, бу жумушну 
мектепни медсестрасы Къа-
зийланы З.А. тамамлайды.

АТТОЛАНЫ Х.

Тинтиуле

Законсуз къуралгъан компанияланы баямлайдыла

 Жерни сугъарыу – бай тирликни  себебиЖамауат палата

НАЛОГЛА

Къыралны бохчасы къалыныракъ болгъанды

ФИНАНСЛА

Фермерлеге цифралы тюкен окъуна ачханды

Къужур шартла

Жангы китапХалкъыбызны ахшы уланлары

 Россей аскерни офице-
ри, малкъар халкъны шуёху, 
жазыучу, назмучу, альпинист 
Сергей Еремеевни быйыл 
басмадан эки китабы чыкъ-
гъандыла.

Ол кеси  1981 жылда 
Моздокда аскерчини юйю-
рюнде туугъанды. Санкт-
Петербургда аскер учили-
щеде окъуп, Невинномыск-
да темир жолла жаны бла 
аскер къуллугъун бардыра-
ды. Подполковник  чыны 
барды. Алда аны бизни халкъ 
чыгъармачылыгъыбызны, 
нартларыбызны юлгюсюнде 
жазылгъан таурухла, айтыу-
ла, жырла, назмула китабы 
чыкъгъанды басмадан.

Сергей Владимировични 
бизни жамауатыбыз иги та-
ныйды. Поэтни, жазыучуну 
атын Малкъаргъа Тетууланы 
Хадис ачханды эм хар таулу 
юйге да жууукъ этгенди. 
Таулагъа, мында жашагъан 
халкъгъа сюймеклигин Сер-
гей кёп кере кёргюзтгенди. 
Ол «Къайсыннга жюз ат-

лам» атлы маданият фонду-
ну ишине тири къатышханын 
барыбыз да кёрюп турабыз. 

Ол бизни миллетибизге 
атап жазгъан назмула, ти-
либизни билирге итинип, 
бизни бла ана тилибизде 
сёлешгени барыбызгъа да 
хычыуундула. Аны орус тил-
де «Байсолтанланы Алим» 
деген назмусуна жазыл-
гъан жыр («Бурные волны, 
штормы косые…», макъамы 
Жуболаны Жамболатныды) 
кёлюбюзню кётюреди, къуу-
андырады.

2017 жылда 12  июньда 
Къулийланы Къайсынны 
жюзжыллыгъына, Отарланы 
Керимни жюз бла бешжыл-
лыгъына, Совет Союзну Жи-
гити Байсолтанланы Алимни 
намысына атап, ючеулен 
болуп, Гуртуланы Асхат, Къо-
жашланы Магомет бла Сер-
гей, къутхарыучу Сарбашла-
ны Камалны болушлугъу бла 
Минги тауну батыш жанында 
5642 метр бийиклиги болгъан 
тёппесине чыкъгъандыла.

Анда ол, «Къайсыннга жюз 
атлам» маданият фондну 
байрагъын тутуп, кеси Мал-
къаргъа атагъан («Малкъар-
ны жарыгъы»), башха на-
змуланы да окъугъанды. 
Артда уа анга тюберге жый-
ылгъанлагъа къыйын, алай а 
таукеллик туудургъан жолуну 
юсюнден айта: «Ары чыкъ-
гъанда, чууакъ эрттенде, 

кюн чыгъа туруп, Минги 
тауну башында тохтап, 
мен дунияны уллу поэти 
Къулийланы Къайсынны 
«Къууанч, насып сизге, 
саула!» деген назмусун 
окъугъанма. Ол аламат 
алгъыш тизгинле, къарлы 
тау башлада жол салып, 
женгил аяз бла бирге уча 
эдиле кёкге», – дегенди. 
Къулийланы Къайсынны 
окъууларында уа хар за-
манда да малкъар тил-
де уллу поэтибизни кеси 
жаратхан назмуларын 
окъуйду ол. Ма аллай 
хан саугъала этеди бизге 
Сергей Еремеев.

Аны жангы китапларын-
дан бири «Абдул-Халим 
Ольмезов. Путь к вершине 
Эвереста» деген аты бла 
чыкъгъанды. Бу повесть 
кимге аталгъаны атындан 
да белгили болуп турады. 
Саулай дуниягъа белгили 
къаячы къарындашыбызны 
юсюнден айтылгъан хапар 
малкъарлыланы, аланы 

къылыкъ хунерлерин 
суратлау бла башла-
нады.

«Хар Малкъаргъа 
келгеним сайын ман-
га жылыулукъ бла 
тюбейдиле…» - дей-
ди автор биринчи 
тизгинлеринде. Биз-
ни хатерлигибизни, 
алай а тау болум-
лада жашау мадар 
этерге себеплик 
этген къатылыгъы-
бызны юслеринден 
айта, ол Ёзден адет-
де сакъланнган ала-
мат сёзлени келтире-
ди тенглешдириуде: 

«Тауда тургъан – тау кибик, 
тюзде тургъан – жау кибик».

Жазыучу ал сёзюнде 
сагъыннган эслилерибиз-
ни атлары – Шаханланы 
Басият, Абайланы Мисост 
бла Солтанбек, Орусбийла-
ны Исмайыл, Сафарбий, 
Науруз, Малкъарукъланы 
Ислам, Мечиланы Кязим, 
Жаболаны Ахия, Чеченланы 
Эдкъул, Къулийланы Къай-
сын, Байсолтанланы Алим, 
Уммаланы Мухажир, Энейла-
ны Тимур, Залийханланы Ми-
хаил эм башхала – ол бизни 
тарыхыбызны иги билгенине 
шагъатлыкъ этедиле.

Быллай магъаналы ал сёз-
ню ызындан Ёлмезланы 
Абдул-Халимни хапары ба-
рады. Аны туугъан чагъын-
дан башлап, къалай ёсгени, 
бюгюннгю бийиклеге чыкъ-
гъаны ариу, ангылашыныу-
лу тил бла жазылады. Аны 
юсюнден айта, автор Мал-
къарда альпинизмни тарыхы 
къалай башланнганын да 
сагъынады.

Китапда, къара сёзден 
сора да, назмула бардыла. 
Ала жазыучуну къаячы жаш-
ны жетишимлери къалай 
кёллендиргенлерин айтады-
ла. Баям, повестьни ала бла 
бошалгъаны да энчи белги-
ди. Еремеевни бу китабына 
«Къайсыннга жюз атлам» 
маданият фондну предсе-
датели Тетууланы Хадисни 

Абдул-Халимге аталгъан эс-
сеси, альпинизмде Россейни 
спорт устасы Александр Куз-
нецовну, Россейни Жигити 
лётчик-космонавт Фёдор 
Юрчихинни, туристлени тау 
жоллада айландыргъан, Ал-
тайда жашагъан Светлана 
Казинаны да къысха сёзлери 
киргендиле.

Экинчи жангы китабы да 
- «Карча – вождь свободных» 
- бек магъаналыды къара-
чай-малкъар халкъгъа. Аны 
алай болгъанын биринчи 
бетде Къарачай-Черкесни 
телевидениясыны редактору, 
дизайнер-модельер, Гитче 
Къарачай район советни де-
путаты  Лайпанланы Асмира 
белгилейди.

Бу тёрт бёлюмден къурал-
гъан поэмады. Автор кеси 
айтханнга кёре, ол мында 
аламат къарачай жазыучу 
Батчаланы Муссаны ата-ба-
баланы юслеринден бир та-
урухун назмугъа салгъанды. 
Аны жигитлери - эрттегили 
хазарла, аланла, Къарча, 
Трам, Адурхай, Науруз, Бо-
таш, Будиян, Тохчукъ, Там-
бий, Акъсакъ Темир, Аслан-
Герий хан, жигит Батырбий, 
таулу къойчу, Джантуугъан, 
Баграт хан, аны юйдегиси 
ариу алан къыз Борена эм 
башхала къарачай халкъны 
юсюнден жюрюген таурухла-
дан келедиле. Мында Бахсан 
ауузу, Эл-журт, Архыз, Минги 
тау деген эм башха топони-
мика атла сагъыныладыла.

Бу китапха дагъыда поэтни 
«Бийнёгер» поэмасы кирген-
ди. Аны ал бёлюмюнде автор 
акъылманыбыз Мечиланы 
Кязим хажи бла сёлешеди. 
Андан сора белгили таурухну 
кеси жюреги бла ётдюреди.

Бери жазыучуну  бир къа-
уум назмусу да киргендиле, 
ол санда  «Балкарский край», 
«Весна в Балкарии», «Лето 
в Балкарии», «Осень в Бал-
карии», «Зима в Балкарии», 
«Ночь в Чегемском ущелье», 
«Черноокая Лейля» дегенле 
да.

Айхай да, оруслу поэт Сер-
гей Еремеевни, кеси башха 
миллетден болуп тургъанлай, 
тауланы, таулуланы жанына 
алай жууукъ этгени къууан-
дырлыкъды бу сейир хапар-
ланы, поэмаланы, назмула-
ны окъугъанланы. Китапны 
бисмилляхий бла ачхан аны 
алгъыш бла жабарыгъы 
хакъды.

 
МУСУКАЛАНЫ Сакинат.

КъМР-ни Саулукъ сакълау 
министерствосуну Аллерго-
логия арасы 1994 жылдан 
бери ишлейди. Аны ачылы-
ууна  медицина илмуланы 
доктору, профессор, РФ-ни, 

КъМР-ни  да сыйлы врачы 
Хутуйланы Светлана себе-
плик этгенди.

Андан бери саулукълары-
на къаратыргъа  къыралны 
кёп жерлеринден мингле 

бла адамла келгендиле. 
Алагъа мында бет жарыкъ-
лы тюбейдиле. Саулукъла-
рын тинтедиле, анга кёре 
тийишли багъадыла, ыразы 
этип ашырадыла.

Светлананы юсюнден 
къысха айтханда, ол сау-
лукъ сакълауда уллу били-
ми, сынауу болгъан специ-
алистди. Сексен  илму ишни 
авторуду, онеки илму  амал 
да ачханды. Саусузланы 
бакъгъанда, аланы да  хай-
ырланады.

Элбрус элде уа хант туз 
бла солургъа реабилита-
ция ара да къурагъанды. 
Ары да кёпле барып, сау-
лукъларына бакъдырадыла. 
Светлана къолунда ишлеген 
врачлагъа да кёз-къулакъ 
болгъанлай турады, ёз сы-

науундан алагъа ётдюре-
ди. Мында саулукъларына 
бакъдыргъанла ыразылыкъ-
ларын билдиргенлей тур-
гъанлары да хакъды.

СОЛТАНЛАНЫ Магомет.
СУРАТДА: врачла Алийла-

ны  Ирина, Марина Альтудо-
ва эм Мечиланы Люба.

Суратланы автор алгъан-
ды.

Тауланы бла таулуланы юслеринден 

Фаризат бла анасы Рахимат бир бир-
ге бек ыразыдыла. Къызы – анасы 

сабийлени аякъландырыргъа тынгылы 
болушханы ючюн, анасы уа сабийлени 
аталары ёлгенден сора Фаризат кеси 
жашауун къураргъа кюрешмей, алыкъа 
жаш къадарын къызчыкъларына атап 
тохтагъаны ючюн. Рахимат бирде алай 
сагъыш этиучю эди: «Къызы, мен 
алыкъа жаш адамма,  эрим ёлгенликге, 
энчи къадарымы къурайым, эрге чыгъ-
айым деп тохтаса, къызчыкъла мени 
боюнума таянсала, мен аланы ёсдюра-
лырмамы? Кесим-къарт, саулугъум-аз, 
угъай, мен ол борчну кесиме алалмам». 
Ма аллай сагъышла бийлей эдиле 
бирде ыннаны къарт башын. Къызыны 
акъылында ол  болмагъаны бир жанын-
дан къууандырса да, башха жанындан а 
ауара этдиреди. Нек дегенде къызлары 
ёсюп эрге чыгъарла, ол а жангыз кеси 
къалыр деп да жарсыйды тынгысыз 
ана. Фаризатны эри, эки къызчыкъны 
атасы, ёлгенли он жыл  болады.

Атадан къагъанакълай ёксюз къал-
гъан сабийле энди уллучукъла да, 
эсличикле да болгъандыла. Аналары 
уа ишлеген ишин бир заманда да 
къоймагъанды. Да не, туудукъчукъла-
рыны хар ауараларын анасы кесине 
алгъанды, пенсиясын да саулай да 
къызыны юйюрюне къоратады, кесине 
капегин да къоймай. «Манга энди не 
керекди, Фаризат бла къызчыкъла ариу 
кийинсинле, ариу ашасынла, тизгинли 
болсунла ансы», - деучюдю. Тийреде 
уллайгъан къатынла мынга тырман эте 
да тургъандыла: «Пенсиянгдан ёлюм 
кюнюнге къыстырыкъчыкъ эте тур, ол 

соруп келмейди, ма, Аллах арадады, 
бизни барыбызны да ахыр кюнюбюзге 
ахчабыз бир жанына салынып турады. 
Аны юсюне кебинлигибиз да. Кесин-
ги ол ачы кюнюнгде (эл ауузу – элек 
деп бош айтмагъандыла) эл ауузуна 
тюшмезча эт. Къызынг кесинден, са-

бийлеринден ычхындырып, сени ёлюм 
кюнюнге абери жыялмаз»,- дегендиле. 

Алай Рахимат а: «Къоюгъуз, къой, 
ёлгеннге не ахча керекди? Ахча 

саулагъа керекди, ол дуниягъа уа киши 
да мюлк-харекет элтип бармайды, анда  
хар керегинг хаппа-хазырды, кебиннге 
бир журунларым а мени да бардыла», 
- дегенни айтып, кюлюп къойгъанды. 
Ынна, айхай да, хар нени да уста ангы-
лай эди, алай ана жюрек ана жюрек-
ди, аны тюрлендирир къарыу жокъду. 
Ол сабийлерине иги болса сюерикди, 
кесинден эсе. Алай кюнлени биринде 
болгъан иш а къарт ыннаны иги да кё-
люне жетди.  

Августда сабийлени школгъа къурар-
гъа киришди Фаризат. Аны анасына да 
айтды: «Тамбла мен шахаргъа барлыкъ-
ма, анда тюкенлеге айланып, сабийлеге 
кийимле алайым. Ала башланнган окъ-
уу жылгъа ариу кийинип, омакъланып 
барсала сюеме. Кесим да бек жаланма, 

юсюмю бир жангыртайым, мен да ишчи 
нёгерлеримден аман болмайым. Сени 
пенсиянгы кийимле алыргъа деп жый-
ып турама. Ол ахча болмаса, биз бек 
къыйналлыкъ эдик». 

Экинчи кюн сабийле ынналары бла 
юйде къалдыла, аналары уа базар-

гъа кетди. Ингирде толу сумкала бла 
юйге жыйышды. Ол отоуну ортасында 
сумкаланы къотарып башлады. Хар 
сабийни башдан аякъгъа дери омакъ 
кийиндирди. Аланы къууанчларын 
кёрген ыннаны асыры ыразыдан кёлю 
окъуна толду.

- Кесиме да бир затчыкъла алгъанма, 
алагъа да бир къара, - деди анасына. 
- Хар зат да асыры багъадан, сени пен-
сиянг жетмей, кесими айлыгъымдан 
да къошханма, - деп, Фаризат кесине 
алгъан кийимлени диван юсюне жайды. 

- Сау бол, аламат кийимле алгъанса 
сабийлеринге, кесинге да. Огъур-

лу болсунла, юсюгюзде тауусулсунла, 
- деди къарт ынна. Мен бек арыгъан-
ма, бир кесек тынчаяйым деп, отоууна 
кирди. Кеси къалгъанда  уа, Рахимат 
терен сагъышха кетди: юйдегини барын 
да жангыдан кийиндиргенинде, манга 
да бир зат нек алмады. Бир да болмаса 
да, эки чындай не да бир къол жаулукъ 

окъуна алса эди уа. Алай къызына жукъ 
да айтмады, жюрегини къыйналгъанын 
билдирмеди…

…Жашау а кесини ызы бла барады. 
Иги кесек да жашап, туудукъладан 
туугъанланы да кёрюп, Рахимат ду-
ниясын алышды. Энди Фаризат кеси 
ынна болуп, къартая барады. Эки 
къызы да эрде. Аман да жашамай-
дыла, алай къуруда аналарындан 
умут этгенлей турадыла. Бир кюн эки 
къызы да келип, не аяулу жюрютюрге 
кюрешсек да, ахчаны хар керегибизге 
жетдиралмайбыз, юсюбюзню жангыр-
тырыкъ эдик жаз башында деп, ахча 
тиледиле аналарындан. Алай кёп кере 
келгендиле. Аналары да къурулай жи-
бермегенди.

-Да сизден неми аярыкъма, алыгъыз 
болгъанчыгъын. Сиз омакъ кийинсегиз, 
мени да жюрегим къууанады, - дегенни 
айтып, болгъан ахчачыгъын къызланы 
къолларына тутдурду. Тамбла  келип, 
алгъан затларын кёргюзтюрге айтып, 
къууанып кетдиле. Экинчи кюн, айтхан-
ларыча, алгъан кийимлерин Фаризатха 
кёргюзтдюле. Кёп зат, шёндю модагъа 
кире тургъан кийимле! Къызла асыры 
ыразыдан, аналарын къучакълап, уппа 
этдиле. Энтта да келирге айтып, юйле-
рине кетдиле. 

Фаризатны уа жюрегин нек эсе 
да тынгысызлыкъ алыпды. «Шо 

манга бир зат нек алмадыла ала? Да 
ахчалары жетмей къалгъан болур деп, 
кесине кёл этдирди. Энди мен кесим 
жашаяллыкъ болмам, къызларыма 
барыргъа тюшмеге эди, саулугъум 
осалгъа кетип барады. Киеулени хата-

лары жокъду, алай къайын ананы ким 
сюеди шёндю дунияда?»

Аллай сагъышла эте, Фаризат жукъ-
угъа бёленди. Эрттеден бери да анасын 
тюшюнде кёрмегенди, сыфатын окъуна 
унута барады. Бу кече уа анасы тюшюн-
де келди. Къызына кенгден къарап, 
ышарып, угъай, масхара этгенча кю-
люмсюреп. Кесини уа юсюнде кийими 
бар, аякълары уа жалан, чындайсыз.

-Анам, жаланаякъ нексе, чындай 
кийсенг а аякъларынга, сууукъ болмай-
мыдыла, - деди.

-Да сен кесигизни башдан аякъ кий-
индиргенде, манга эки чындай окъуна 
алыргъа сан этмей къойгъан эдинг да, 
андан бери уа ма былайды айланыуум. 
Охо, да сен да жаланаякъса да. Кесинги 
аякъларынга бир къарачы, - деп, уллу 
къычырып кюлдю да, Фаризатны кёз 
туурасындан ташайды. Тиширыу сеске-
нип уянды, юсюн сууукъ тер басып, бир 
тюрлю къалтырауукъ тийип.

-Я Аллах, манга бу тюш нек кёрюн-
дю? - деп сагъышланганда, ол эртте 
заманда къызчыкъларыны, кесини да 
юслерин жангыртып, анасына уа бир зат 
да алмай къойгъанын эсине тюшюрдю. 
Ол эртте унутулгъан иш, шарт бюгюн 
болгъанча, кёз туурасына келди.

-Уллу да, сыйлы да болгъан Аллах, сен 
хар адамны игилигин, аманлыгъын да 
кёресе. Мен анамы жюрегин къыйнагъ-
ан эдим. Мени ол гюняхым кечилирми? 
Аны ючюн мен къаллай азап сынаргъа 
да хазырма. Анам, кечгинлик бер!

ТЕМУККУЛАНЫ Адил,
Огъары Малкъар эл.      

Керти хапар

Анам, жаланаякъ нексе?

Тырныаууздан Созайла-
ны Мухамматны мен 

эрттеден бери таныйма, 
кесини юсюнден да кёп 
жазгъанма. Андан бери уа 
аны бла шуёхлукъ жюрю-
теме. Бир жол а ушакъ эте 
келгенибизде, ол Рахайла-
ны Якуб аны аппасы бол-
гъанын айтханды. Артда 
уа аны юсюнден хапарлап, 
тюрлю-тюрлю шартла, ма-
териалла да келтиргенди. 

Рахайланы Якуб хал-
къыбызда аты айтылгъан 
адам болгъанды. Аны 
юсюнден жазыла да 
тургъанды. Алай жан-
гыдан сагъыныуну да 
хатасы болмаз деп, 
алай къарайма.

1925 ж ы л д а  2 6 
июньда чыкъ-

гъан «Къарахалкъ» 
газетде Шимал Кав-
казны ха лкълары-
ны биринчи миллет 
спартакиадаларында 
Къабарты-Малкъар-
ны спортчулары би-
теу команда эсепде 
биринчи жерни ал-
гъанларыны юсюн-
ден жазылгъанды. Ол 
хорламгъа Рахайланы 
Якуб да кесини юлю-
шюн  къошханды. Аны 
юсюнден В.А. Агапов-
ну «Шимал Осетияда 
физкультураны тары-
хы» деген китабында да 
жазылгъанды. Анда Якубну 
спортну бир ненча тюрлю-
сюнде – жюз метрге чабыу-
да, таш атыуда, бийикликге 
секириуде, илишан атыуда 
- хорламларыны юсюнден 
айтылгъанды.

Спортда жетишимлерине 
кюмюш бел бауу, кюмюш 
къамасы, алтын жулдузу, 
кёп грамоталары да шагъ-
атлыкъ этедиле. 

Якуб Нальчикде Ленин-
чи окъуу шахарчыкъда 

окъугъанды. Анда да алчы-
ланы санында болгъанды. 
Бош заманында уа тепсер-

ге жюрюгенди. Бу хунер-
лиги уа атасы Магометден 
кёчгенди анга. Чырайлы 
жашны тепсегени   ким 
да сукъланырча эди. Ол 
Шимал Кавказда миллет 
тепсеуледен бек устагъа 
саналгъанды. 

Отузунчу жыллада къы-
ралны къоруулау кю-

чюн ёсдюрюуге уллу эс 
бурулгъанды. Жаш адам-
ладан  кёпле аскер учили-
щелеге сюйюп баргъан-
дыла. Якуб да 1933 жылда 

Краснодарны атлы аскер-
чиле хазырлагъан учили-
щесинде билим алгъанды. 
Аны бошагъандан сора бир 
ауукъ заманны  милицияда 
ишлегенди. Алай тепсерге 
сюймеклигин а бир заман-
да да къоймагъанды.

Республиканы ол за-
мандагъы башчысы 

Бетал Калмыковну буюрууу 
бла ол къырал тепсеу ан-
самбльни къураугъа тири 
къатышханды. Аны бирин-
чи концертлерине элледе 
бир да болмагъанча сюй-
юп къарагъандыла. 1934 
жылда ансамбль Шимал 

Кавказны Дондагъы Ростов 
шахарда бардырылгъан 
спартакиадасына къатыш-
ханды. Къабарты-Малкъар-
ны къырал ансамбли анда 
бек игиге саналгъанды 
эмда патефон бла саугъа-
ланнганды.

Концертле башха жер-
леде да болгъандыла. 
1936 жылда Москвада ан-
самбльни гастрольлары 
жетишимли баргъандыла. 
Ара шахарда жашагъан-
ла анга къызыу  къарсла 

бла тюбегендиле. Жазы-
учу Максим Горький а ан-
самбльни кесини дачасы-
на окъуна чакъыргъанды. 
Якуб къамала бла тепсе-
генде, Горькийге ол бек 
къоркъуулу кёрюнюп, къа-
раялмай, башын бир жа-
нына бургъан эди. Тулада 
уа анга бу тепсеую ючюн, 
атын да жазып, кюмюш 
суу ичирилген керохну бер-
гендиле.

Къырал ансамбль уруш 
аллы  жыллада Узакъ 

Востокда гастрольлада да 
болгъанды. Ол андагъы 
аскерчилеге  бла  анда 

жашагъанлагъа кесини 
усталыгъын кёргюзтген-
ди. Ахшы ишлери, таууш-
лукъ жетишимлери ючюн 
артистлени иги кесегине 
«КъМАССР-ни искусство-
ларыны сыйлы къуллукъ-
чусу» деген махтаулу ат да 
аталгъанды.

Республикабызны Баш 
Советини Президиумуну 
1939 жылда 20 ноябрьде 
чыгъарылгъан Указында 
былай жазылгъанды: «Къа-
барты-Малкъар АССР-ни 

миллет искусствосун 
айнытыугъа уллу къый-
ын салгъаны ючюн 
Рахайланы Магометни 
жашы Якубха – тепсеу 
эм музыкалы къырал 
ансамбльни солисти-
не - «КъМАССР-ни ис-
кусстволарыны сыйлы 
къуллукъчусу» деген 
ат атаргъа».

1940 жылда Мал-
къар миллет 

профессионал театр 
къуралгъанды. Аны 
сахнасында бек би-
ринчи спектакль Ге-
ляланы Рамазанны 
«Къанлы къалын» де-
ген пьесасына кёре 
салыннганды. Мал-
къарны тау эллерин-
де анга къарамагъан 
хазна адам къалмагъ-
ан эди. Спектакльде 

халкъ тепсеуледен къурал-
гъан оюнла да кёргюзтюл-
гендиле. Аланы Рахайланы 
Якуб салгъанды. 

Адамны жашаууну кёп 
тюрлю кезиулери болады-
ла. Уллу Ата журт урушну 
аллындагъы заман - Якуб-
ну фахмусу, хунери да 
жашнагъан, кючлю, къа-
рыулу, хар зат да къолун-
дан келген заманы эди. 
Не медет, уруш кёплени 
ахшы муратларын юзгенди.  
115-чи атлы дивизия къу-
ралгъанлай, Рахай улу аны 
къауумунда, эскадронну 
командири болуп, къаза-

уатха атланады. Ростов 
ёзенледе атлы аскерчиле-
ни танкла бла сермешге 
атадыла. Ол къанлы къаза-
уатда кёпле къырыладыла, 
сау къалгъанла уа артха 
кетедиле.

Быллай къыйын кезиу-
де башхала бла бирге 

Якуб да юйюне къайтады. 
Андан ары не боллугъун, 
уруш къалай бошаллыгъ-
ын киши билмейди. Былай 
этигиз деп, оноу этген бол-
магъанды. Аны хатасындан 
а кёпле тутулгъандыла, 
дезертирлеге саналып. 
Якубха да он жылгъа сюд 
этгендиле. 

1954 жылда эркин болуп, 
ол юйюне къайтады. Са-
улугъу тозурагъанына да  
къарамай, кёп  ишледе бет 
жарыкълы урунады. Тепсе-
генин да къоймагъанды. 
Тойлада, къууанчлада аны 
ортагъа чыгъаргъандыла. 
Алай бутлары алгъынча 
женгил тюйюлдюле. Сы-
нагъан къыйынлыкълары, 
жыл саны да кеслерин 
таныта эдиле.

Созайланы Мухамматха 
аппасындан кёп зат 

кёчгенди деп, алай суна-
ма. Ол спортда атын битеу 
Россейге айтдыргъанды. 
Спортну сыйлы устасыды, 
дунияны, Европаны эмда 
Россейни юч кере чемпи-
онуду. Тепсеген да ариу 
этеди. 

ХОЛАЛАНЫ Марзият.
СУРАТДА :  Рахайланы 

Якуб ансамбльни бирге-
сине.

Шимал Кавказда миллет 
тепсеуледен бек устагъа саналгъанды 

Хутуйланы Светлана.

ЫРАЗЫЛЫКЪ 

Созайланы Мухаммат.

КъМР-ни Эл мюлк ми-
нистерствосу кезиулю суб-
сидия программаларын 
бардырып башлагъанды. 
Бу жол ахчаны къырал ала-
ны юч тюрлюсю бла бер-
ликди. Биринчиси – «Агро-
стартап». Мында ахча эл 
мюлк продукция чыгъарыу 
эмда жарашдырыу бла 
кюрешген, кеслерини да 
регистрациялары бизни 
республиканы тийресинде 
этилген КФХ-лагъа эмда 
энчи предпринимательле-
ге бериледи.

Экинчиси  эл мюлк жер-
леде мелиорация эмда 
къоруулау жумушланы 
тамамлау бла байлам-
лыды. Субсидия алагъа 
этилген къоранчланы бир 
кесегин жабаргъа деп 
бёлюнеди.«Агропрогресс» 
программаны чеклеринде 
уа ахчаны юйюр ферма 
къураугъа неда эл мюлк ко-
оперативни мюлк-техника 
онгларын кючлендирирге 
къоратыргъа боллукъду.

Бу программаланы хар 
биринде да кёп тюрлю 
излем барды. Бирлерине 
кёре жыл сайын кёпден-
кёп продукция чыгъарып 
турургъа керекди, баш-
халарында уа хайырла-
ныргъа белгиленнгени 
тенгли бир жерни бериу-
ню юсюнден айтылады. 
Аланы барысы  бла да 
министерствону  сайтында 
(https://pravitelstvo.kbr.ru/
oigv/minselhoz/) шагъы-
рейленирге боллукъду.

Конкурслагъа къаты-
шыргъа сюйгенле доку-
ментлерин жарашдырып, 
министерствогъа жибер-
синле. Аны адреси: 360028, 
Нальчик, Ленин атлы про-
спект, 27. Телефон номе-
ри: 8(8662)40-90-02.

Документлени алыу 23 
июньда эрттенликде сагъ-
ат сегизде башланнганды 
эм 23 июльда ингирде 
сагъат алтыда бошаллыкъ-
ды.

УЛБАШЛАНЫ Мурат 
хазырлагъанды.

Субсидияла

Сабанчылагъа бла 
малчылагъа – 
танг себеплик

СОРУУ-ЖУУАП

Нальчикни кёп жерлеринден кёрюнеди 
ол. Таула жанына къарасанг, узакъда къар-
лары болгъанлада угъай, бери шахаргъа 
жууукъларындагъылада бир жютю чукуй 
барды. Сол жанында кези бла. Алайгъа 
Мукъур дейдиле. 

Аны бери жаны ёзенди. Кеси да чоюннга 
ушайды. Анга Тутун дейдиле. Баям, тютюн 
деген сёзден къуралып  къалгъан болур. 
Жайда алайны акъ булутла терк-терк жаба 
турадыла. Кенгден къарасанг, ол тютюнн-
ге ушайды (ол авторну кеси оюмуду). Ким 
биледи,  аны башха магъанасы да бар эсе. 

Жайда алайда малла турадыла. Алгъын 
алайда Герпегежни колхоз тууарлары ке-
чине эдиле.  Урушну аллында жыллада уа 

гитче жау-бишлакъ завод да болгъанды. 
Мукъурну онг жанындагъы бийик тёппе 

Къара къаяны башыды. Аны ары жанында 
этегинде  холамлыланы биченликлери, 
картоф бахчалары, арпа  сабанлары. Жай 
чилледе, кюн къысхан  кезиуде аланы сугъ-
арыргъа керек болгъанды. Ол  тийреде уа 
суу жокъду. 

Аны къайгъысын этип, элни адамлары 
Къара къаяны зыгъыр ёзенинде эриген 
къар сууланы биченликлерине бла бахча-
ларына бургъандыла. Къалай бла? Бийик 
тауну башында, къара зыгъыр ёзенде узун-
лугъу километрден артыкъ илипин ишлеген-
диле. Къар эрип къуралгъан суула аны бла 
биз айтхан жерлеге  саркъырча этгендиле. 

Илипинни уа зылдыладан ишлегендиле. 
Зыгъырны къырып, ыз этип,  жанларына 
уа зылдыла тизгендиле. Суу тышына кет-
мезча, аланы араларын сары топуракъ  бла 
сюртгендиле. 

Илипин ыз бюгюн да сакъланыпды. Жай-
да бир кезиучюкде кырдык ёседи. Тёгереги 
уа къара зыгъырды. Ол да халкъыбызны 
иш кёллюлюгюн, хунерлигин кёргюзтген 
шартладан бириди. 

Биразчыкъ онг болса окъуна, таулада хай-
ырланмай  къарыш жер окъуна къоймагъ-
андыла. Аны ючюн айтылгъан болур: ташны 
сыгъып  сууун чыгъаргъан таулу киши деп. 

ОСМАНЛАНЫ Хыйса.

Белгилисича, бюгюнлюкде 
саулуай дуния Евро-2020 фут-
бол турнирге эс бёле жашай-
ды. Анга Европаны бек кючлю 
командаларыны санында Рос-
сейни жыйымдыкъ къаууму да  
къатышханды.  

Россейлилени оюнлары, хар 
замандача, алай аламат баш-
ланмагъан эди. Бошалгъан да 
ол халда этгенди. Бизни футбол-
чула кеси къауумларында ахыр 
тизмеде орналып, турнирден 
кетгендиле. 

Станислав Черчесов башчы-
лыкъ этген команда ахыр тю-
бешиуюн Данияны командасы 
бла ётдюргенди. Бу оюннга 
россейлиле бек ышана эдиле. 
Аны хорлап, 3 очко алса, коман-
да турнирни кезиулю кесегине 
чыгъаргъа боллукъ эди. Алай 
бизни футболчула бу жол да 
1:4 деп хорлатып, эришиуден 
тайгъандыла.

Команданы осал оюнун Ин-
тернетде социальный сетьледе 
сюзмеген адам къалмагъанды. 
Аны ангыларгъа болады. Сёз 
ючюн, баш тренер Станислав 
Черчесовну жылгъы иш хакъы 
210 миллион сомгъа жетеди. 
«Не себепден тёлейдиле анга 
аллай ахча бир ахча?» -деген 
сорууну кёпле бередиле. Айта 
эселе да, тюз айтадыла. Нек де-
генде бу тренерни башчылыгъы 

бла команда 7-8 жылны ичинде 
бир тюрлю жетишим болдур-
магъанды. Сёз ючюн, Белгияны 
командасыны баш тренерини 
иш хакъы Черчесовнукъундан 
эки кереге азды. Жетишимлери 
уа къайда да иги. Сора граж-
данланы налогларындан аллай 
бир ахча биреуню хуржунуна нек 
тюшерге керекди?

Команданы юсюнден айт-
ханда да, хал алайыракъды. 
Аланы иш хакълары саулай да 
17 миллиард сомгъа жетеди. 
Ол да болмагъанча уллуду. Сёз 
ючюн, Финляндияны жыйым-
дыкъ командасын кечиндириу 
къыралгъа 4 миллиард сом 
чакълы болады. Ол тарихле 
кёплени чамландыргъандыла. 
Интернетде жазгъанла коман-
дагъа иш хакъны жаланда ала 
хорлам болдургъанда тёлерге 
чакъыргъандыла… 

Команданы  Евро-2020 чем-
пионатда болумсуз оюнуна Фе-
дерация Советни председатели 
Валентина Матвиенко да эс 
бёлгенди. Ол къыралда футбол 
политиканы тюрлендирирге ке-
реклисин чертгенди. 

- Мен аны юсюнден профес-
сионалча угъай, бош адамча 
сюземе. Команданы оюну бек 
жарсытханды. Не ойнагъыз 
неда бет жоймагъыз! Мен ала-
да хорламгъа итиниулюкню 

эслемегенме. Ол бек сейирди, 
- дегенди ол. 

Аны оюмуна кёре, тыш къы-
ралладан легионерлени сатып 
алмай, кесибизде ёсдюрюрге 
керекди. 

Жарсыугъа, спортха политика 
бла уллу ахчала сингдирилген-
лери хар нени да бузады. Со-
циальный сетьледе жазгъанла 
анга энчи эс бёледиле. «Фах-
мулу футболчула къыралда, 
сёзсюз, бардыла. Алай шахар 
даражадан ёрге кётюрюлюр 
ючюн не танышла неда къалын 
хуржун керекди», - деп белги-
лейдиле адамла. 

Башда айтылгъаныча, фут-

болчулада хорлам болдурургъа 
итиниулюк жокъ эди. Ол а бек 
сейирди. Бютюнда аллай уллу 
иш хакъла алгъан къадарда, 
аллай осал оюн кёргюзтюу бол-
мазгъа керекди. Баям, адамла 
жазгъанча этерге керекди: иш 
хакъны аслам кесегин жалан-
да хорлам болдургъан кезиуде 
тёлерге. Ма ол заманда кюре-
ширикдиле ала алчылыкъны 
жибермезге. Нек дегенде тынч, 
женгил келген ахча бир заманда 
да уллу жетишимликге кёллен-
дирмейди. 

ТАППАСХАНЛАНЫ Аминат. 

Мурманскда 23 жыллары толмагъан спортчу-
ланы араларында дзюдодан Россейни биринчи-
лиги бардырылгъанды. Анда 66 килограммгъа 
дери ауурлукъ къауумда доммакъ майдалны 
Мисирланы Исмайыл къытханды.

Исмайыл анда беш тюбешиу бардыргъан-
ды, аладан жангыз да бирин – финал ючюн 
сермешни къытдыргъанды. Исмайыл регион, 
округ, къырал, халкъла аралы эришиуледе да 
алчыланы санына къошулмай къалмайды. Аны 
тренер Мухамед Емкужев юйретеди.

КУЛЬЧАЛАНЫ Зульфия.
СУРАТДА: Мисирланы Исмайыл 

тренери бла.

- Коммерсантла билдиргенлерине кёре, картоф Белоруссияда 
складлада да бошала турады. Жангы тирлик жыйыу башланн-
гынчы дери бизни къыралларыбыз аны Египетден эмда башха 
къыралладан ташырыкъдыла, - дегенди Картоф союзну башчы-
сы Алексей Красильников. – Картоф жыйыу жаны бла Россей 
Белоруссиядан алгъа барады, башхаланы арасында да ючюнчю 
жерни алады. Кесибизни аны бла жалчытыу осал тюйюлдю: 
импорт бек бола эсе эки процентди.

Къоншу къыралны юсюнден айтханда, жаланда ала бизге 
угъай, Россей да сатады ары картофну. Сёз ючюн, былтыр 
Белоруссиягъа 424 минг тонна продукция жиберилгенди. Ол а 
андан келгенден 108 минг тоннагъа асламды.

Хау, озгъан жыл бла тенглешдиргенде,  быйыл жайны аллына 
картоф бизде багъаракъ болгъанды. Алай аны да барды сыл-
тауу: былтыр аграрийле аны азыракъ салгъандыла, тирлик да 
осалыракъ болгъанды.

Пластика операция этилсе, бир бек семиз неда арыкъ болса, адам 
танымазча алай тюрленирге боллукъду. Аны сураты сыфатына 
келишмесе уа, ол ким болгъанын тохташдыргъан къыйын боллугъу 
баямды. Специалистле айтханларыча, аны себепли гражданин 
кесини паспортун алышындырыргъа эркинди. Белгилеп айтайыкъ: 
ол борч тюйюлдю, кеси эркинлиги бла этерге сюйген ишди.

РФ-ни ФМС-ини Управлениясында айтханларына кёре, пластика 
операция этгенден, бетлери кюйюп неда бек жаралы болуп тюрленн-
генден сора паспортларын алышындырыргъа сюйюп, ведомствону 
бёлюмлерине баргъанла бола-бола туруучудула. Ала операция 
этилгенине шагъатха документ кёргюзтедиле.

Адамны бет сыфаты тюрленсе, паспортну алышындырыргъа 
боллугъуну юсюнден Госуслуги порталда да айтылады. Жангы 
документни 20 неда 45 жылда угъай, къачан сюйсегиз да жараш-
дырыргъа болады.

Россейни туроператорларыны Ассоциациясыны вице-прези-
денти Дмитрий Горин жууап береди:

- Бюгюнлюкге Россейни вакцинасыны регистрациясын 67 къы-
рал этгенди. Шёндю барыргъа жараулу къыралланы юсюнден 
айтсакъ, «Спутник V» вакцина берилген сертификат бла Греци-
ягъа тебирерге боллукъду. Анда бизни башха вакциналарыбызны 
да дурус кёредиле. Сертификатыбызны Хорватия да къабыл 
этгенди. Быллай медицина документлерибизни Кипр, Болгария, 
Тунис да аладыла. Алай ала кеслерине жаланда «Спутник V» 
вакцинаны салдыргъанланы жибередиле.

Биринчи июльдан башлап Турция да биздеги прививка сер-
тификатны дурус кёрюп башларыкъды. Бу тизме аз-аздан 
кенгертиле барлыкъды. Сертификатны алырча, Госуслуги пор-
талда энчи кабинетигизге кирип, тыш къыраллы паспортугъузну 
номерин жазаргъа керексиз. Алай этгенден сора ингилиз тилге 
кёчюрюлген сертификат жарашдырыллыкъды. Ол хазыр бол-
гъаны бла анга QR-код берилликди. Аны рейсге регистрацияны 
бардыра неда чекни ёте тургъанда кёргюзтюрге боллукъду.

УЛБАШЛАНЫ Мурат хазырлагъанды.

Аналыкъ капиталны боллукъ пен-
сиягъа къоюп, артда бу оюмларын 
тюрлендирген тиширыула сертифи-
катны хайырланыуну болжалы тюр-
лендириледи. Ана алты айны ичинде 
ахчаны къаллай жумушлагъа жояргъа 
сюйгенини юсюнден билдирирге 
керекди: жашау-турмуш болумланы 
игилендириуге, сакъат сабийни адап-
тациясына керекли затланы алыу. 

Юйюр бир оюмда тохташалмай 
эсе, законнга тийишлиликде сагъыш 
этерге болжалны дагъыда алты айгъа 
созарча заявление жазаргъа бол-
лукъду. 

Тиширыу капиталны пенсиясына 
къоюп, артда сокъураннганын бил-
диргенден сора бир жылны ичинде 
аны неге жоярыгъыны юсюнден артал-
лыда да зат айтмаса, юч айны ичинде 
Пенсия фонд ахчаны жангыдан аны 
пенсиясына иерикди.  

ХАБИБУЛЛАХЛАНЫ Зульфия.

Аналыкъ сертификатны –
 келир пенсиягъа

Ангылатыу

Роспотребнадзорну Къа-
барты-Малкъарда бёлюмю 
губула тирилген кезиу баш-
ланнганы бла аны бла бай-
ламлы болумну контрольда 
тутады. Андан билдирген-
лерине кёре, быйыл губула 
къабып, медицина учрежде-
ниялагъа келгенлени саны 
415 болгъанды. Аладан 188  
сабийледиле. Быллай заран-
лы къуртла жайыучу жукъ-

гъан ауруула аланы биринде 
да табылмагъанды.

Жер-жерледе губуланы 
къырыу аны бла мадар эти-
леди. Бюгюнлюкге аллай иш 
бла кюрешген тийишли ор-
ганизацияланы специалист-
лери энчи препаратланы 163 
гектарда сепгендиле. Управ-
ленияны санитария-эпидеми-
ология бёлюмюню адамлары 
уа аланы ызларындан барып, 
иш къалай этилгенине къа-
райдыла.

Дагъыда республиканы Ве-
теринария службасы да кеси 
жанындан мадар этеди. Ол 
да малланы юслерин губула-
дан тазалау бла байламлыды. 
Роспотребнадзорда уа саулай 
болумгъа контроль этип тур-
гъанларына ышандырадыла.

ОМАРЛАНЫ Мурат 
хазырлагъанды.

ВРАЧ БЛА УШАКЪ Бийикликледе – зылды илипин

ОЮМ

Болумсузлукълары  ачыуландыргъанды

«Алтыннга» бир атлам къалгъан эди Тийрелени губуладан 
тазалау барады

Жайда ауруп къалмазча, 
гипертониядан, диабетден 
къыйналгъанла не зат этерге 
керекдиле? Бу соруулагъа  
Огъары Малкъарны больни-
цасыны баш врачы Чаналаны 
Аслижан  жууап бергенди.

 - Биринчиден, къан басымла-
ры кётюрюлгенлени юслеринден 
айтсагъыз эди.

- Исси кезиуледе  инсультла, 
инфарктла эм гипертоникалы 
кризле кёп боладыла. Аны ангы-
лагъан къыйын тюйюлдю. Тер 
болуп, адамны санындан суу эм 
минерал тузла кёп кетедиле, аны 
хатасындан къан къалын болады. 
Ол а жюрекге ауурлукъну кёбей-
теди, тамырлада къанны уютуп, 
токалчыкъла этерге боллукъду. 
Алай болмаз ючюн, суусун затла-
ны ичерге  керекди. Кёп эшитирге 
боллукъду исси кюнледе гиперто-
никлеге бир литрден кёп суу ичерге 
жарамайды деген сёзлени. Хау, 
этлери  кёбюучю эм жюреклери 
ауруучу адамлагъа ол марда тюз-
дю. Башха болумлада уа кюннге 
эки литр суу ичерге керекди, исси 
кюнледе уа юч литр окъуна. Жа-
ланда суу сууукъ болмасын - ол 
жюрекге ауур боллукъду. Ичер 
затларыгъызны сууукълукълары 
юйню хауасыны температурасы-
ча болсунла. Помидор суу эм суу 
къошулгъан жемиш суула, гара 
суула, айран иги жалчытадыла 
суусапны, адамны чархында сууну, 
тузланы да кереклиси чакълылай 
тутадыла. 

-Кюн къызгъанда, бахчагъа 
чыкъмагъыз дегенлей турадыла 
врачла къан басымлары кётю-
рюлгенлеге, алай алагъа тынгы-
лагъанла аздыла.

-Саусузла врачны айтханындан 

чыкъмай жашаргъа керекди. Ауур 
ишлени эрттенлик неда ингир 
салкъынлада этерге кюрешигиз. 
Бек исси кюнледе гипертоникле 
сагъат онбирден башлап ингирде 
жетиге дери тышына чыкъмасала 
игиди, артыкъда адамладан толу 
транспортха минмезге керекдиле. 
Кондиционер жокъ эсе, юйню 
жыяма деп кюрешмегиз, плитаны 
къатында да турмагъыз. Солугъуз 
бир кесек, къол иш бла кюрешигиз 
неда телевизоргъа къарагъыз. 

-Бирле исси кюнледе сууукъ 
сууну тюбюнде сууургъа кюре-
шедиле. Ол тюзмюдю?

-Угъай. Иссиленсегиз, сууукъ 
душ керек тюйюлдю. Иссиликни 
сууукъ бла алышындырыу къан 
тамырланы къысдырыргъа бол-
лукъду, ол а болумну бютюнда 
осалландырлыкъды. Душ жылы 
болсун, андан чыкъгъандан сора 
юсюгюзню жан жаулукъ бла сый-
памагъыз - теригизден суу кеси 
къуруп кете барса, саныгъызны 
сууутурукъду. 

Тузну хайырланыуну азайтыгъ-
ыз, ол санда къыймаланы, консер-
валаны, жарым фабрикатланы да 
хайырланмагъыз. Кофени, кючлю 
чайны, эсиртиучю ичгилени, тю-
тюнню да къоюгъуз.

-Диабетден къыйналгъанла да 
жайны сюймейдиле.

- Майо» деген америкалы клини-
каны алимлери диабетден ауругъ-
анлагъа кюйдюрюрге жетдириучю 
иссиликни къой да, башха адамла 
эсге алмагъан 26-29 градус ис-
силик окъуна къоркъуулуду, дей-
диле. Диабетден ауругъанла бек 
терлейдиле, адамны чархы сууну 
терк тас этеди. Аны хатасындан а 
къанда бал туз терк кёбейеди эм 
ауруу къыйын формасына кёчеди. 

Исси кюнледе инсулин эм диа-
бетге къажау хайырланыучу башха 
дарманла дарманлыкъларын 
терк тас этедиле. Аны бла бирге 
диабетден ауругъанланы терилери 
кюннге бек тёзюмсюздю. Ала кюн-
де терк кюедиле, аны хатасындан 
жугъуучу аурууладан да башхала-
дан эсе кёп ауруйдула. 

- Къыйналмазча не зат этерге 
боллукъду?

-Суусун затланы мардасы бла 
ичигиз. Исси кюнледе уа диабе-
тикле сууну гитче уртламла бла 
терк-терк сагъатны ичинде юч 
-тёрт кере ичселе игиди. 

Иш бла байламлы эшикге чыгъ-
аргъа керек болса уа, къаныгъыз-
да глюкозаны тийишли мардада 
жалчытырыкъ дарманланы бир-
гегизге алыгъыз. Аланы сууукъну 
жалчытыучу контейнерчикледе, 
бир да болмаса, аллай хуржун-
чукълада тутугъуз. Аллай дар-
манланы юйде холодильникде 
тутаргъа боллукъду бузлатмазча 
тапкасында. 

Кюнде кёп  турмагъыз, орам-
лада жюрюмегиз, салкъын жер-
лени сайлагъыз. Женгил, хауаны 
тыймагъан, аны бла бирге ин-
башларыгъызны, билеклеригизни 
жапхан кийимлени кийигиз. Алай 
эсе да, эсигизде болсун: кийимле 
ультрафиолет таякъладан сизни 
жюз процентге къоруулаяллыкъ 
тюйюлдюле. Кюн таякъладан 
къорууларыкъ   кремле кёпдюле, 
аланы юйде тутугъуз, орамгъа 
чыгъардан алгъа  хайырланыгъыз. 
Сакъ болсагъыз саулугъугъузгъа, 
больницагъа тюшмей, жайны оз-
дураллыкъсыз.

БАЙСЫЛАНЫ Марзият.

«Исси кюнледе инсулин эм диабетге къажау дарманла 
багъыу кючлерин терк тас этедиле»

Былтыр 2 ноябрьде башы 
алгъын да сюдлюк болгъан 
1972 жылда туугъан эр киши 
Прохладныйде 81-жыллыкъ 
тиширыуну тонаргъа мурат эт-
генди. Аны ахчасы болгъаныны 
юсюнден а тиширыуну жашы 

айтханды аманлыкъчыгъа.
Алай бла эр киши ингирде 

биргесине уучу бичакъ алып, 
ыннаны юйюне келгенди. Къа-
бакъланы башы бла секирип  
ётгенди. Бичагъы бла терезени 
мияласын тешерге кюрешген-

ди, алай ол тюшюп сыннганды. 
Тауушдан уянып, тиширыу эшик 
таба атланнганды. Эр киши 
жашы бла ушакъ этерге келген-
ме деп алдап, эшиклени ачарын 
тилегенди.  

Алайда тиширыуну отоуну 

СЛЕДСТВИЕ УПРАВЛЕНИЕ

Суратланы багъасы – 260 минг сом
Нальчикни прокуроруну би-

ринчи орунбасары Отарланы 
Тенгиз алгъын да  сюдню 
оноуу бла жууапха тартыл-
гъан 45-жыллыкъ тиширыугъа 
ачылгъан уголовный ишни 
къабыл кёргенди. Тиширыу 
башха адамны сыйын тюшюр-
ген шартланы ачыкъ этерикме 
деп къоркъутуп, андан   кёп 
санда ахча излегенине ише-
клик барды. Анга РФ-ни УК-
сыны 163-чю статьясыны 2-чи 
кесегини «г» пунктуна кёре 

уголовный иш ачылгъанды. 
Следствие тохташдыргъаны-

ча, былтыр июнь-июль айлада 
тиширыуну къолуна респу-
бликаны инсаныны жашауу 
бла байламлы суратла  тюш-
гендиле. Ол  байыкъланыр  
умут этгенди. Алай бла аланы 
Интернетде басмаламаз эмда  
жууукъларына ачыкъ этмез 
ючюн 260 минг сом излегенди.  
Ахча къолгъа тюшгенлей, аны 
кеси жумушларына къорат-
ханды. 

Тиширыу аманлыгъына женг-
диртгенди,  ол ахчаны бир 
кесегин артха къайтаргъанды 
эмда следствиягъа шартланы 
тинтирге болушханды. 

Терслеу материалла   шахар-
ны сюдюню къараууна берил-
гендиле. Нальчикни прокурату-
расыны  пресс-службасындан 
бизге ангылатханларыча, был-
лай аманлыкъ этгенни эркин-
лиги 7 жылгъа дери сыйыры-
лыргъа боллукъду. 

Уручу муратына жеталмагъанды

ТЕКУЛАНЫ Хауа

,

Прокуратура ичине тюртюп кирип, аманлыкъ-
чы аны башына, къолларына, 
аякъларына тюйюп, ахчаны 
къайда букъдургъанын айтырын 
излегенди. Алай амма жукъ да 
айтмагъанына ачыуланып, аны  
бичакъ бла бир ненча кере ур-
гъанды, ол санда боюнуна да.  
Ызы бла аманлыкъчы тиши-
рыуну юсюнде болгъан алтын 
затланы урлагъанды эмда ото-
улада ахчаны излеп тебиреген-
ди. Жукъ да тапмагъандан сора 
алайдан къачып къутулгъанды. 

 Бу шартла бла байламлы 
РФ-ни Следствие комитетини 
КъМР-де следствие управлени-
ясы РФ-ни УК-сыны 105-чи ста-
тьясыны 2-чи кесегини «з» пун-
ктуна (мурдарлыкъ бла бирге 
тонау этгени ючюн) эмда 162-чи 
статьясыны 4-чю кесегини «б» 
пунктуна (адамны жашаууна, 
саулугъуна къоркъуулу затла-
ны хайырланып, тонау этгени 
ючюн) кёре терслеу материалла 
ачылгъандыла. 

Уголовный иш сюдню къарау-
уна берилгенди.

ТИКАЛАНЫ Фатима 
хазырлагъанды.


